
	[bookmark: _GoBack]ՀՀ ֆինանսների նախարարություն

	28.02.2022 թ.

	
	N 01/2-1/3385-2022

	1. Ս.թ. փետրվարի 16-ի Ձեր թիվ 01/399-2022 գրությամբ ներկայացված՝ «Հայաստանի Հանրապետության կառավարության մի շարք որոշումներն ուժը կորցրած ճանաչելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:

	
	

	 2. ՀՀ  Առողջապահության նախարարություն 
	24.02.2022թ.

	
	N ԱԱ/04/3748-2022

	2. Ի պատասխան Ձեր 2022 թվականի փետրվարի 16-ի N 01/399-2022 գրության՝ հայտնում եմ, որ Առողջապահության նախարարությունում քննարկվել է «Հայաստանի Հանրապետության կառավարության մի շարք  որոշումներն ուժը կորցրած ճանաչելու մասին» Հայաստանի Հանրապետության կառավարության որոշման նախագիծը, որի վերաբերյալ դիտողություններ և առաջարկություններ չկան։

	
	

	 3. ՀՀ Սննդամթերքի անվտանգության տեսչական մարմին
	22.02.2022թ.

	
	N 01/06.1/5/2065-2022

	[bookmark: _Hlk96418559]3. «Հայաստանի Հանրապետության կառավարության մի շարք  որոշումներն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ առաջարկում ենք Նախագծից հանել 1-ին, 2-րդ, 4-րդ, 5-րդ, 7-րդ, 9-րդ, 11-րդ և 12-րդ կետերը, քանի որ Հայաստանի Հանրապետության կառավարության՝ 2017 թվականի հունիսի 15-ի «Հայաստանի Հանրապետության սննդամթերքի անվտանգության տեսչական մարմնի կողմից իրականացվող ստուգումների ստուգաթերթը հաստատելու մասին» N 662-Ն որոշման մեջ կան Նախագծի վերը նշված կետերում նշված որոշումներից բազմաթիվ հարցեր, և մինչև Հայաստանի Հանրապետության սննդամթերքի անվտանգության տեսչական մարմնի այսուհետ՝ Տեսչական մարմին կողմից իրականացվող ստուգումների նոր ստուգաթերթերի հաստատումն այդ որոշումների ուժը կորցրած ճանաչելու պարագայում Տեսչական մարմինը Հայաստանի Հանրապետության օրենսդրությամբ իրեն վերապահված լիազորությունների շրջանակներում չի կարողանա իրականացնել պետական վերահսկողություն։
	
	ՀՀ կառավարության 2022 թվականի օգոստոսի 11-ի N 1266-Ն որոշմամբ հաստատվել է «Սննդամթերքի անվտանգության տեսչական մարմնի կողմից իրականացվող ստուգումների ստուգաթերթերը հաստատելու մասին»  որոշումը և որոշման 2-րդ կետով  ուժը կորցրած է ճանաչվել Հայաստանի Հանրապետության կառավարության 2017 թվականի հունիսի 15-ի «Հայաստանի Հանրապետության սննդամթերքի անվտանգության տեսչական մարմնի կողմից իրականացվող ստուգումների ստուգաթերթը հաստատելու մասին» N 662-Ն որոշումը։ Հարկ է նշել, որ Նախագծում ներառված ՀՀ կառավարության որոշման պահանջները, գործող ստուգաթերթերում  առկա չեն բացառությամբ՝ 1-ին կետի 5-րդ ենթակետի: Հաշվի առնելով ՀՀ կառավարության 2022 թվականի օգոստոսի 11-ի N 1266-Ն որոշման մեջ նախատեսվող փոփոխությունը՝ Նախագծի 1-ին կետի 5-րդ ենթակետը ուժի մեջ կմտնի 3 ամիս հետո:   

	4.ՀՀ Արդարադատության նախարարություն
	
	3.10.20222թ.
N43253-2022

	«Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» Հայաստանի Հանրապետության կառավարության որոշման նախագծի 2-րդ կետով սահմանվում է ուժի մեջ մտնելու ժամկետը և միևնույն ժամանակ բացառություն է նախատեսում 1-ին կետի 8-րդ ենթակետի համար: 
Նկատի ունենալով, որ նախագծի 2-րդ կետով նախատեսվում է ուժի մեջ մտնելու ժամկետ, անհրաժեշտ է նշված դրույթում «որը ուժը կորցրած կճանաչվի 2023 թվականի հունվարի 1-ից» ձևակերպումը փոխարինել «որն ուժի մեջ կմտնի 2023 թվականի հունվարի 1-ից» ձևակերպմամբ:

	
	Ընդունվել է:

	5.ՀՀ վարչապետի աշխատակազմ
Տեսչական մարմինների աշխատանքների համակարգման գրասենյակ
	
	19.10.2022թ.
N 48/50.4/34260-2022

	       Ի պատասխան Ձեր ս. թ. հոկտեմբերի 11-ի թիվ 01/16422-2022 գրությամբ ներկայացված «Հայաստանի Հանրապետության կառավարության մի շարք որոշումներն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում եմ հետևյալը.
             Նախագծով նախատեսվում է ուժը կորցրած ճանաչել մի շարք որոշումներ, այդ թվում՝ Նախագծի 5-րդ կետում նշված Հայաստանի Հանրապետության կառավարության 2006 թվականի դեկտեմբերի 21-ի Կաթին, կաթնամթերքին և դրանց արտադրությանը ներկայացվող պահանջների տեխնիկական կանոնակարգը հաստատելու մասին N 1925-Ն որոշումը, որով սահմանված պահանջները ամրագրված են ՀՀ կառավարության 2022 թվականի օգոստոսի 11-ի թիվ N 1266-Ն որոշմամբ հաստատված  Հայաստանի Հանրապետության սննդամթերքի անվտանգության տեսչական մարմնի կողմից իրականացվող ստուգումների ստուգաթերթերում (այսուհետ՝ Որոշում): 
         Հաշվի առնելով վերոգրյալը և Որոշման մեջ փոփոխության կատարման, շրջանառման և ընդունման համար անհրաժեշտ ժամանակահատվածը՝ առաջարկում եմ Նախագծի 2-րդ կետը շարադրել հետևյալ խմբագրությամբ. 
           «2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը՝ բացառությամբ 1-ին կետի 5-րդ ենթակետի, որն ուժի մեջ է մտնում պաշտոնական հրապարակումից 3 ամիս հետո, և 1-ին կետի 8-րդ ենթակետի, որն ուժի մեջ կմտնի 2023 թվականի հունվարի 1-ից:»:     

	
	Ընդունվել է:



